
HAUR ETA NERABEEN KONTSEILUAKO LEHEN LAN-BATZORDEAREN AKTA 

2023-01-11 

 

Joan den urtarrilaren 11n, asteazkena, Bilboko Haur eta Nerabeen Udal Kontseilua bere lehen 
lan batzordean bildu zen. Bilera La Bolsa Udaltegian izan zen, 9: 30etatik 11: 30etara. 
Zentro guztiak bertaratu ziren, Elejabarri izan ezik, egun horretan txangoa izan baitzuen. 

Hasiera batean, 6 taldetan banatu ziren kontseilukideek, abenduko taldekideak errepikatuz. 
Beste behin ere, Bilboko Haur eta Nerabeenen Bigarren planari buruz lan egin zuten. Plana 
otsailaren 2an aurkeztuko da Basurtuko Udal Txakurtegi Zaharrean. 
 
Itxasok azaldu zien mahaietako lanaz gain, plana azaltzeko grabazio bat egingo zela. Azaldu 
zuen, halaber, ebaluazioak berrikusi ondoren bazekiela beste taldekide batzuekin lan egin nahi 
zutela, eta jakin zezatela hurrengo lan-bilkuratik aurrera horrela izango zela, urtarrilaren 8tik 
aurrera, hain zuzen ere. 

Nahiz eta Lego fitxekin ere lan egin behar izan, lanerako kontsigna beste bat zen: Orain eraiki 
beharko zuten nola imajinatzen zuten 2025ean geratuko zela Bilbo, planak jasotzen dituen 
ekintzak ezarri ondoren. 
 

Ordubeteko lana egin zuten beren gogoetak partekatuz eta beren sorkuntzak Lego fitxekin 
eraikiz, jarraian datozen argazkietan ikusten den bezala.  

Ondoren, atsedena hartu zuten hamaiketakoa jateko eta, behar izanez gero, komunera 
joateko. 

Atsedenaldiaren ondoren, tarte bat eman zuten eraikitako obrak ikusten, eta talde bakoitzak 
obra bakoitzerako izenburuak pentsatu zituen. 
 

Azkenik, talde bakoitzak bere lana aurkeztu zuen eta izenburuak azalpenekin bat zetozen ala ez 
ikusi zen, kasu askotan horrela izan zelarik. 
 
Ikastetxeetara taxian itzultzeko denbora estuarekin azaldu zirenez, ebaluazioa egin zuten eta 
taldeko argazkia egiteko aukerarik gabe agurtu zuten elkar. 
 
Maristak taldeko kontseilariek beste tarte bat hartu zuten hilaren 2an proiektatuko den 
bideoaren hartualdiren bat grabatzen amaitzeko. 

 

 


